
				এই পাতাটির মুদ্রণ সংশোধন করা প্রয়োজন। 
০
হারি ইষ্টের উভসঙ্কট ও পরিত্রাণ। টমের আর্থারের উপর অভিভাবকতা গ্রহণ করায় এই সখ্যের কোনরূপ বিচ্ছেদ ঘটে নাই।
পূৰ্বেই বলা হইয়াছে ইষ্ট তাহাদের সঙ্গে বাইবেল পাঠে অনেক সময় যােগদিত, কিন্তু তাহাদের আলােচনা প্রায়ই পঠিত বিষয়ের অন্তর্গত চরিত্রের মধ্যে নিবদ্ধ থাকিত, তাহা কখন নিজেদের সমন্ধে ব্যক্তিগত হইয়া দাঁড়ায় নাই। বস্তুতঃ এই দুইজন ব্যক্তিগত ভাবে ধর্মালােচনা করিতে নিয়তই কুণ্ঠিত হইত, কারণ তাহারা জানিত না উহার ফল কি দাঁড়াইবে। তাহাদের পরস্পরের মধ্যে যে সখ্য তাহা উভয়েরই নিকট অতিশয় প্রিয়বস্তু ছিল, পাছে তাহার কোন হানি হয় এই ভয়ে তাহারা শঙ্কিত থাকিত, কারণ তাহারা মনে মনে এটা অনুভব করিয়াছিল, যদিও কেন তা ঠিক বলিতে পারিত না, যে ঐরূপ নিবিড়তর অন্তরঙ্গতা করিতে গেলে তাহাদের সেই সখ্য আর ঠিক পূর্বের মতটি থাকিবে না; হয় উহা আরও দশগুন দৃঢ় হইবে না হয় সমূলে বিনষ্ট হইবে।
এই সব কথা বুঝাইয়া বলা এক উৎপাত! এগুলা বাদ দিতে পারিলে আমি খুব রাজি ছিলাম। কিন্তু তা’ত পারি না। যাই হউক তােমরা দেখিবে, যদি ইতিমধ্যে না দেখিয়া থাক, যে প্রত্যেক মানবীয় বন্ধুতায় এমন একটা সময় আসে যখন হৃদয়ের নিভৃততম করে প্রবেশ করিয়া সেখানে যাকিছু আছে তােমার বন্ধুর চোখের সমুখে উদঘাটিত করিয়া ধরা অপরিহার্য হইয়া পড়ে, এবং শঙ্কিতচিত্তে তাহার উত্তরের জন্য অপেক্ষা করিতে হয়। এই কাৰ্য কয়েক মুহূর্তের মধ্যেই নিষ্পন্ন হইতে পারে, সম্ভবত (এবং তােমরা ইরান বালক বলিয়া তােমাদের পক্ষে আরও বেশী সম্ভব যে তােমাদের ইহা একবার বই আর দুইবার করিতে হইবে না, কিন্তু করিতে উহা

